
Аннотация: Ушбу мақолада бугунги кунда жаҳонда рақамли иқтисодиёт 

ривожи даврида банк хизмат турларини замоновий технологияларни қўллаш 

орқали кўрсатишни тадқиқ қилиш каби масалаларга эътибор, соҳада банк 

хизмат турларини самарали бошқаришнинг замонавий интеграллашган ахборот 

тизимларини жорий этиш, тизим маълумотларининг шаффофлиги ва 

ҳимояланишини таъминлаш, рақамли технологияларини қўллаш ҳамда ахборот 

тизимларининг ўзаро ахборот интеграциясини самарали равишда амалга 

ошириш методикасини такомиллаштириш масалалари кўриб чиқилган. 

Калит сўзлар: замонавий технологиялар, рақамлаштириш, маълумотлар 

шаффофлиги, банк, электрон тижорат, кредит 

Аннотация: В данной статье рассмотрены следующие вопросы, 

исследование предоставления банковских услуг с использованием современных 

технологий в эпоху развития цифровой экономики в современном мире, внедрение 

современных комплексных информационных систем для эффективного 

управления банковскими услугами в сфере, обеспечение прозрачности и защита 

системных данных, использование цифровых технологий и взаимодействие 

информационных систем, рассмотрены вопросы совершенствования 

методологии эффективной интеграции информации. 

Ключевые слова: современные технологии, цифровизация, прозрачность 

данных, банковское дело, электронная коммерция, кредит. 

Abstract: This article discusses the following issues, the study of the provision of 

banking services using modern technologies in the era of development of the digital 

economy in the modern world, the introduction of modern integrated information 

systems for the effective management of banking services in the field, ensuring 

transparency and protecting system data, the use of digital technologies and the 

interaction of information systems, issues of improving the methodology for effective 

information integration are considered. 

Keywords: modern technologies, digitalization, data transparency, banking, e-

commerce, credit. 

 

Бугунги кунда жаҳонда рақамли иқтисодиёт ривожи даврида банк хизмат 

турларини замоновий технологияларни қўллаш орқали кўрсатишни тадқиқ 

қилиш каби масалаларга эътибор кучайиб бормоқда. Бу соҳада банк хизмат 

турларини самарали бошқаришнинг замонавий интеграллашган ахборот 

тизимларини жорий этиш, тизим маълумотларининг шаффофлиги ва 

ҳимояланишини таъминлаш, рақамли технологияларини қўллаш ҳамда ахборот 

тизимларининг ўзаро ахборот интеграциясини самарали равишда амалга 

ошириш методикасини такомиллаштириш масалалари асосий тенденциялардан 

ҳисобланади. Рақамли технология ва инновацияларнинг кенг ривожланиши 

тижорат банклари томонидан хизмат турларини ахборот тизимларини 

такомиллаштириб боришни тақозо этмоқда. 

Ўзбекистонда ҳам банк хизмат турларини ривожлантириш хусусан, унда 

ахборот коммуникацион технологиялардан кенг фойдаланган ҳолда банк 

хизматларининг янги турларини жорий этиш масаласи бугунги кунда долзарб 

ҳисобланади. Жумладан, банклар томонидан қишлоқ хўжалиги ишлаб-

чиқарувчиларига кўрсатиладиган ҳизматларни яхшилаш рақамли 

технологиялардан кенг фойдаланилмоқда. Чунки, бозордаги янги рақобатчилар 

барча ўлчамдаги эски молиявий институтларга таҳдид сола бошлади. Шу билан 

бирга янги технологиялар банк хизматлари бозорида катта имкониятлар 

эшигини очмоқда. “The Boston Consulting Group” (2016) маълумотларига кўра, 

Хитойдаги электрон тижоратни ривожлантиришнинг юқори даражаси 

эътиборни тортмоқда. Бунда Хитойнинг электрон тижорат айланмаси 18 

миллиард долларни ташкил этиб, ушбу даврда Хитойлик истеъмолчилар 

интернет сотиб олиш учун тахминан 750 миллиард доллар сарфлайдилар, бу 

АҚШ ва Буюк Британия кўрсаткичларини бирга қўшиб ҳисоблагандан ҳам 

кўпроқ. Умуман, Хитой Савдо вазирлиги маълумотларига кўра, 2016 йил 

охиригача мамлакатнинг халқаро электрон тижоратда улуши 39,2 фоизни 

ташкил этди. Шу билан бирга, мамлакатда 2016-2020 йилларда қабул қилинган 

тармоқни ривожлантириш дастурига мувофиқ, электрон тижорат ҳажми 5 йил 

ичида 5,8 трлн. АҚШ доллари. “McKinsey & Company” (2016) институтининг 

тахминларига кўра 2025 йилга келиб рақамли технологиялар Хитой ялпи ички 

маҳсулотининг 22 фоизга, Россия учун эса 34 фоизгача ошишига олиб келади. 

2025 йилгача АҚШда рақамли технологияларнинг яратилишидан кутилаётган 

ҳаражатлар 1,6-2,2 триллион АҚШ доллари даражасига етиши мумкин кўрсатиб 

ўтилган. 1-жадвал кўрсаткичларига кўра, Жанубий Корея, Норвегия ва Исландия 

биринчи учталикни эгаллаб турибди. Россия эса етакчилик қилаётган Жанубий 

Корея давлатидан 27,7 кўрсаткичга ортда қолмоқда, аммо Хитой, Чили, Туркия, 

Бразилия ва Мексика давлатларидан юқори поғоналардан жой олган. Умуман, 

Россия бугунги кунда рақамли иқтисодиётни жорий қилиш жараёнида юқори 

потенциалга эга давлат, деб тан олинади. 

Қишлоқ хўжалиги ишлаб-чиқарувчиларига берилган кредитларни 

бонификация қилишнинг зарурлиги уларнинг тўловга қобиллик даражасининг 

паст эканлиги сабабли, бошқа банкларни қишлоқ хўжалигини кредитлашдан 

манфаатдор эмаслиги билан изоҳланади. 

Россияда қишлоқ хўжалиги ишлаб чиқарувчиларига берилган 

кредитларнинг 70 фоиздан ортиқ қисми икки банкнинг – Россельхозбанк ва 

Сбербанкнинг ҳиссасига тўғри келади. Шундан ҳам билса бўладики, бошқа 

тижорат банклари қишлоқ хўжалиги ишлаб чиқарувчиларини кредитлашдан 

манфаатдор эмас. 

Қишлоқ хўжалиги корхоналарини молиялаштириш хусусидаги илмий-

назарий қарашларни ўрганиш натижаларига асосан: - биринчидан, қишлоқ 

хўжалиги корхоналарининг молиявий ҳолатини барқарор эмаслиги ва тўловга 

қобиллик даражасининг паст эканлиги уларнинг кредит муассасаларининг 

молиявий хизматларидан, шу жумладан, 

молиявий хизматларидан фойдаланиш даражасини оширишда қийинчилик 

туғдириши хусусидаги хулоса республикамиз учун муҳим амалий аҳамият касб 

этади; - иккинчидан, қишлоқ хўжалиги корхоналарининг молиявий 

хизматлардан фойдаланиш имкониятларининг чекланганлиги давлатнинг ушбу 

жараёнга аралашувини зарурий ҳолатга айлантиради; - учинчидан. қишлоқ 

хўжалиги маҳсулотлари ва тармоққа етказиб бериладиган моддий-техника 

ресурслари ҳамда кўрсатиладиган хизматлар нархлари ўсиши ўртасидаги 

диспаритет уларнинг молиявий ҳолатини ёмонлашишига олиб келади; - 

тўртинчидан, тижорат банкларида имтиёзли кредитлар бериш учун зарур 

бўлган арзон ресурсларнинг мавжуд эмаслиги туфайли қишлоқ кредит 

кооперативларини ташкил қилиш, қишлоқ хўжалиги маҳсулотларини қайта 

ишлашга ихтисослашган ишлаб чиқариш корхоналари ва фирмаларини ташкил 

этиш мақсадида банклар томонидан берилган инвестицион кредитларнинг 

фоиз ставкаларини бонификация (давлат томонидан бериладиган 

кредитларнинг фоиз ставкасини субсидиялаш) қилиш каби илмий-назарий 

қарашлар амалий аҳамият касб этади. 

